Tungkol saan ang modyul na ito?

Mahalaga na may sapat kang kaalaman tungkol sa kapaligiran.
Tutulungan ka ng modyul na ito. Imumulat nito ang iyong mga mata ukol sa
kahalagahan ng kapaligiran sa pang-araw-araw na buhay.

Sa modyul na ito, matututuhan mo ang mga pagbabagong nagaganap
sa ating kapaligiran. llalahad din dito ang mga paraan upang
mapangalagaan ito. Ang wastong pangangalaga sa kapaligiran ay
pangangalaga rin sa kinabukasan.

Ang modyul na ito ay nahahati sa dalawang aralin:

Aralin 1: Takbo, Juan, Takbo!

Aralin 2:  Ang Tungkulin Mo . . . Tungkulin Ko Rin.



Ano-ano ang matututuhan mo sa modyul naito?

Matapos mong pag-aralan ang modyul na ito, makakaya mo nang
iIsagawa ang sumusunod:

nasasabi ang mahalagang mensahe ng isang tula

natatalakay ang mga gawa ng tao na nagdudulot ng masamang
epekto sa ating kalikasan o kapaligiran

nakasusulat ng payak na pangungusap tungkol sa pangangalaga sa
kalikasan

nakapagbibigay ng pansariling kaisipan at damdamin tungkol sa
mga sitwasyon o mga kaganapan

natutukoy ang mga gawaing makatutulong sa pagpapabuti sa
kapaligiran at

nakalulutas ng mga suliranin sa pamamagitan ng dalawa hanggang
tatlong mga paraan gamit ang pagsasama at pagpaparami Ng
bilang



Ano-ano na ang alam mo?

A. Basahin ang sumusunod na mga pangungusap. lsulat ang TAMA sa
sagutang papel kung ang sinasabi ng pangungusap ay wasto at isulat
naman ang MALI kung ito ay hindi wasto.

Maaari tayong mabuhay kahit walang mga halaman.
ltapon sa illog ang mga patay na hayop.
Nakatutulong ang mga punong-kahoy sa pagpigil ng
pagguho ng lupa.

Tumulong at makiisa sa “Clean and Green Program” sa
ating lugar.

ltapon ang mga basura kahit saang lugar.

Magtanim ng mga puno at halamang namumulaklak.
Putulin ang mga puno sa kabundukan.

Huwag makialom sa kaayusan at kalinisan ng paligid.
Maganda sa ating kalusugan ang maitim na usok na
ibinubuga ng mga sasakyan.

Ang pagkakaingin ay naaayon sa batas.



Tama bang lahat ang iyong mga sagot? Ihambing ang iyong mga sagot
sa Susi sa Pagwawasto sa pahina 31.

Kung tama lahat ang sagot mo, napakahusay! Nagpapakita ito na
marami ka nang nalaloman sa paksa ng modyul na ito. Ganoon pa man,
maaari Mo pa ring pag-aralan ang modyul. Mapagbabalik-aralan mo ang
mga nalalaman mo na. Sa gayon, mapatitibay mo pa ang iyong kakayahan
at kaalaman ukol sa paksa.

Kung mababa ang nakuha mong iskor, huwag kang malungkot.
Pag-aralan ang modyul na ito. Sa tulong nito,
mauunawaan mo ang ilang mahahalagang '
kaisipan na magagamit mo sa pang-araw-
araw Na pamumuhay.

Magsimula ka na
sa Aralin 1. — h\




